
Ақтау қ.                                                                            2017 жылғы 24 маусым
Туристік-өлкетану және экологиялық-биологиялық бағытында қосымша білім беру ұйымдары басшыларының республикалық Үйлестіру кеңесінің кеңейтілген отырысының баспасөз хабарламасы
Қазақстан Республикасы Білім және ғылым министрлігінің Республикалық қосымша білім беру оқу-әдістемелік орталығы 2017 жылғы 24 маусымда туристік-өлкетану және экологиялық-биологиялық бағытында қосымша білім беру ұйымдары басшыларының республикалық Үйлестіру кеңесінің кеңейтілген отырысын: «Мемлекет басшысының «Болашаққа бағдар: рухани жаңғыру» мақаласы тұрғысынан Қазақстан Республикасындағы балалар-жасөспірімдер туризмін дамытудың 2015-2018 жылдарға арналған тұжырымдамалық тәсілдерді іске асыру» тақырыбында өткізеді.  
Үйлестіру кеңесінің жұмысына білім және ғылым, спорт және мәдениет министрліктерінің, жоғары оқу орындарының, білім беру басқармалары мен ұйымдарының, республиканың жас туристер, натуралистер, өлкетанушылар, экологтар орталықтары мен станциялардың өкілдері қатысады.
Қазіргі уақытта Республикада 1285 қосымша білім беру ұйымдары, оның ішінде 23 529 (0,8%) баланы қамтитын 37 жас туристер және 16 299 (0,6%) баланы қамтитын 18 натуралистер орталықтары бар.

Жалпы білім беретін мектептерде 82 мыңнан астам білім алушыларды қамтитын 1865 туристік-өлкетану және 2710 экологиялық үйірмелер бар.  
Үйлестіру кеңесінің отырысында Қазақстан Республикасында балалар-жасөспірімдер туризмін дамытудың 2015-2018 жылдарға арналған тұжырымдамалық тәсілдерін жүзеге асыру сұрақтары қарастырылатын болады. 

Ведомствоаралық өзара іс-қимылды күшейту негізінде туристік-өлкетану және экологиялық-биологиялық бағыттардағы жаңа тәсілдерді айқындау және ұйымдастырушылық нысандарын қосымша білім беруді дамыту мәселелеріне ерекше назар аударылатын болады. Басымдылықтың қатарында өңірлерді дамытудың келешегімен байланысты қосымша білім беру ұйымдарының жүйесін құру, өңірлік балалар-жасөспірімдер өлкетану, туристік, экологиялық бағдарларды және басқа іс-шараларды ұйымдастыру. 
Сондай-ақ, Үйлестіру кеңесінің қатысушылары білім беру процесін жаңарту, заманауи технологиялардың трансфертін қамтамасыз ету үшін алдыңғы қатарлы тәжірибені зерттеу, жалпылау және көрсету, республикалық іс-шараларды өткізу сапасын жетілдіру сұрақтарын талқылайды.  
Балалардың қосымша білім жүйесін дамытудың маңызды аспектілерін талқылау халықтың бай салт-дәстүрін сақтау мен дәріптеу, рухани байыту, сананың ашықтығы, ғаламдық тілектестік, өңірлік және ғаламдық кеңістікте ауқымды және икемді қабілеттер арқылы жоғары адамгершілікті қалыптастыруға бағытталған одан арғы басымдылықтарды анықтауға көмектеседі. 
Үйлестіру кеңесі қатысушыларымен қорытынды ұсынымдар әзірленеді.

